
Tazwart tamatut 

           Amawal dayen iɣef tqeddec tesnawalt, imi d tagruma n wawalen i 

ttmeslayen neɣ s wayes ttemsefhamen yimsiwal n yiwet n temɣiwant. 

           Yal tutlayt txeddem iman-is s yiman-is. Win ara ibedden ɣur-s, ilaq ad d-

yelhu s lixṣas i tesɛa, ɣef waya yewwi-d ad nesɛu aṭas n wawalen i nuḥwaǧ deg 

useqdec n tutlayt tamaziɣt deg tedbelt n Lezzayer . 

          Asentel n tazrawt-a d win yerzan “Tazrawt tasnalɣamkant n umawal n 

tedbelt deg temnaḍt n Dargina”, d win yeqqnen ɣer taɣult n tesnilest i izerwen 

tutlayt ilmend n waṭas n yiswiren ama deg yiwen wakud ama seg tallit ɣer tayeḍ, 

ama deg unamek ama deg talɣa . 

         Deg leqdic ussnan ttilin waṭas n yiberdan i yessawaḍen ɣer tifrat, ɣas 

akken yella lixṣaṣ maca llan waṭas n yisegzawalen d yimawalen n tmaziɣt i deg 

nezmer ad naf awalen i nuḥwaǧ ilmend n talɣa d unamek isɛan akken ad ifsusen 

i usemres, neɣ ad neddem kra n wawalen deg tutlayt n yal ass acku aya isɛa 

tixutert. 

         Iwakken ad nessiweḍ ɣer yiswi-nneɣ tazrawt-a tebḍa ɣef kraḍ n yiḥricen, 

yal aḥric s wazal-is, deg  uferdisen n tesnarrayt ideg ad d-nesissen s telqi 

asentel-nneɣ d wammud i d- negmer akked usbadu n tarrayin inessemres deg 

tezrawt-a, sin akkin ad d-yili uḥric n teẓri i deg ad naf kra n tnaktiyin neɣ 

timiḍranin taddayin i yerzan asentel-a MD: tasnawalt, tasniremt, akked 

tesnulfawalt, sin ad yili uḥric n tesleḍt anda ad neg tasleḍt i wammud-nneɣ d 

wayen id-nefka deg uḥric n teẓri s kra n tarrayin n tesleḍt i wulmen i wakken ad 

d-nefk ticraḍ tigejdanin n wawal . 

         S umata akka ara tili tezrawt-nneɣ ɣef usentel-a amaynut, nessaram ad d-

nawi ayen yelhan ad nerrez asalu i wiyeḍ deg taɣult-a n tedbelt, dayen ara d-

yefken afud iwid ixeddmen tamaziɣt d wid i tt-iḥemmlen akken ad refden 

tutlayt-nsen am wass-a am uzekka. 

Tazwart 

          Deg-s ad nessisen kra n yiferdisen n tesnarrayt iɣef tebna tezrawt-nneɣ 

dayen i d-yessbanayen ayen i nxeddem, d wanda nebɣa ad naweḍ deg tezrawt-a, 

am usissen n usentel d ufran-is akked tesleḍt-ines, d usissen n wammud. 

1-Afran n usentel 

       ɣef waya llan leqdicat ilhan, llan wid ixuṣṣen acku ulac leqdic usnan 

yemmden s waṭas, ɣef waya nekkni ad nefren asentel ara yesɛun azal akked  

tixutert deg tutlayt tamaziɣt.  

-Asentel-a d win ara d-yawin amaynut i tutlayt n tmaziɣt s umata. 

-asishel n useqdec n wawalen n tedbelt i win terza taluft. 

I.2-Iswi n usentel 

- Tagmert n umawal n tedbelt deg temnaḍt n Dargina. 

- Asdukkel n wawalen n tedbelt deg yiwen umawal. 

-Aseɣti n tuccḍiwin n tuggniwin i d-negmer. 

I.3-Asissen n wammud  

         Tizrawin n tesnilest s umata ilaq ad sɛunt ammud iɣef ad bnunt, d win ara 

yilin d adda deg leqdic ussnan, ɣef waya nra ad tili tegmert n wammud deg sḍis 

n tdeblin yemgaraden deg tɣiwant Dargina akked Ayt Smaɛl ad d-nebder gar-

asent: iɣerbazen (amezwar, alemmas, tasnawit), taɣiwant, tazeqqa n udawi, 

tasreqqest, axxam n yilemẓiyen, anammas n tnezzut, anda i d- neddem awalen i 

yellan Twarun s talatinit anda  nufa ugar n 60 n tuggniwin. 

I.4- Tarrayt n tegmert n wammud  

       Iwakken ad yili wammud gar yifassen-nneɣ, deg tazwara nruḥ ɣer tdeblin 

yemgaraden, neqsed imḍebbren akked yixeddamen yellan din, nemmeslay-asen 

ɣef leqdic-nneɣ, nessuter deg-sen ad aɣ-d-fken ayen sɛan, nessuter deg-sen ad 

aɣ-d-fken assureg i wakken ad-nawi kra n tuggniwin i yerzan asentel-a. ɣef 

waya nejmeɛ-d azal n 60 n tuggniwin. 

I.5-Tarrayt n tesleḍt n wammud 

       Tarrayt ara neḍfer deg tesleḍt n wammud i d-negmer tebda deg wayen 

yellan d amatu ɣer wayen yellan d alqayan, acku nufa-d tuggniwin yettwarun s 

tlatinit akked tfinaɣ, ad nessissmel wid i yuran s tlatinit  iman-nsen win yuran s 

tfinaɣ iman-nsen ad nekkes tuccḍiwin i yellan deg yal yiwen deg-sen wa ad neg 

tasleḍt. 

Neggmer-d 60 n tuggniwin, ad nexddem tasleḍṭ i tuggniwin i d-nebder, ad d-nini 

acḥal i yellan s tlatinit d tid n tfinaɣ, nekkes-d tuccḍiwin i nufa deg-sent, ad 

asent-nexddem aseɣti-nsent akken iwata. 

I.6-Asissen n temnaḍt Dergina 

       D yiwet n tɣiwant seg tɣiwanin n waɣir n Bgayet, Tebɛed ɣef waɣir n 

Bgayet azal 41 km, tuget n wakal-is d adrar. Tajumma-s azal n 82,25 km. Ma 

deg wayen yerzan tilisa, ad naf tla tilist d: 

-Seg ugafa, d taɣiwant n Ssuq Letnin. 

-Seg umalu, taɣiwant n Tsekkeryunt. 

-Seg usammer, taɣiwant n Temrijt. 

-Seg unẓul, taɣiwant n Wad Lbared (Sṭif). 

I.7-Asissen n temnaḍt Ayt Smaɛel  

Tamnaḍt n At smaɛel tezga-d deg usammar n waɣir n Bgayet. Zzint-as-d azal n 

sḍis n tɣiwanin. 

-Seg ugafa, taɣiwant n Aweqqas d tizi Berber. 

-Seg unẓul, taɣiwant n xerraṭa. 

-Seg usammar, iderginen  

-Seg umalu Sṭif 

1.8-Imsulɣa  

        Tazrawt-a deg wayen yeɛnan imsulɣa ulac acku asentel-nneɣ d win yerzan 

tadbelt deg temnaḍt n Dargina akked  Ayt Smaɛel, maca d tuggniwin kan d 

tafilin kan i yuran s  tira talatinit akked d tfinaɣ. 

Taggrayt 

        Deg uḥric-a, nebder-d iferdisen n tesnarrayt i iwulmen i tezrawt-a nefka-d 

kra n yisallen s telqi i yal aferdis, ama deg wayen yerzan asentel ama deg wayen 

yerzan ammud, akken ad ifsusent temsal i tegzi. 

Tazwart 

      Amahil-a yerza amawal n tedbelt deg-s ad negmer tagruma n tuggniwin i 

yuran deg tedblin n temnaḍt n Dargina akked At Smaɛl s tlatinit, syin ad asen-

neg tasleḍt maca send aya yewwi-d ad nerr tiṭ ɣef kra n tmiḍranin deg uḥric-a n 

teẓri dayen yerzan tasnawalt, tasniremt, akked tesnulfawalt. wa ad nẓer ayen i d-

nnan yimusnilsen d yimusnawen.  

     Deg uḥric-a aẓrayan ad d-nemeslay s wudem amatu syin ad nekcem s telqi 

deg wayen yerzan asbadu n tmiḍranin-nni i d-nebder, d ayen ara aɣ-d-yefken 

tarrayt i iwulmen akken ad nesleḍ awalen i yellan deg wammud. 

Ixef n tesnawalt 

Tazwart (Amezruy n tesnawalt ) 

       Tasnawalt d tafurkect n tesnilest, tadra-s tettuɣal ɣer unekcum-ines deg tasut 

tis 17 deg wahil n tjerrumt tamatut. Irem  Lexicologie iban-d tikkelt tamezwarut 

deg tkusna aseggas 1765, dacu kan, ur d-yelli ara usemgired gar tesnawalt d 

tseknawalt di snat ttuneḥsabent d imegdawalen, almi id-yusa F.D.Saussure, 

yesban-d d akken tella lemgarda gar snat n tfurkac-a, sin akkin teffeɣ iman-is 

tuɣal d tanyimant Dubois, (1994: 281). 

     Tura Tasnawalt d tifurkect izerrun awal d umawal n yiwet n tutlayt, deg sin 

wudmawen talɣa d unamek. 

1.1-Tabadut n tesnawalt  

      Tasnawalt  d yiwet n taɣult n tesnilest tezrrew texdem tazrawt awalen n 

tutlayt, tebna ɣef sin wassaɣen ilmend n talɣa d unamek. 

Talɣa: Asuddem, asuddes, inumak. 

Anamek: Aglam n unamak-a 

Tezmer ad tḥaz iferdisen-nniḍen n tutlayt, d nettat i d ul n waṭas n yiswiren n 

tɣessa n tutlayt am tesnalɣa i yerzan talɣa n wawal ( tasnalɣa n umawal) akked 

tesnamka i yettnadin ɣef unamek n wawalen d useqdec-nsen daxel n tefyar 

iwakken ad d-ssiwḍen anamek . 

   Dubois (1999: 281) « Tasnawalt d Tazrawt n Tmawalt n yiwet n tutlayt. Deg 

wassaɣen d yiḥricen n tutlayt, asnilsan ladɣa anseddas, inmettiyen, idelsanen d 

yisenimanen»1 

 

                                                           
1 «La lexicologie est lʿétude du vocabulaire dʿune langue, dans ses relations avec les autres composants de la 
langue, phonologique et surtout syntaxique, avec les facteurs sociaux, culturels et psychologiques». 

1 .2-Tinaktiyin taddayin n tesnawalt  

1.2.1 –Amawal  

     D tagruma n tayunin timawalanin yettilin deg yiwet n tutlayt, d allal i 

nesseqdac deg taɣulin n tussna. 

Dubois, J. (1980: 297):« Deg tesnilest tamatut, amawal yezmer ad d-yesken 

tagruma n tayunin s ways tettmaga tutlayt n temɣiwant »2 

1.2.2 –Anmawal  

       D awal n tutlayt d awal yezdi imdanen akken ma llan, d tayunt taddayt deg 

umawal, d tamadwant, tesɛa azal ameqqran deg umawal, acku teqqen ɣer talɣa d 

unamek, nezmer ad tt-nesseqdec iman-is, tezmer ad tili d awal, asuddim, d uddis 

neɣ d aḥerfi, ɣef waya tettwasileɣ-d s uẓar akked umzenziɣ ama d anemyag neɣ 

d anisem: ma nerna amzenziɣ anemyag i waẓar ad aɣ-d yefk amyag, ma nerna-

as amzenziɣ anisem ad aɣ-d yefk isem. 

Marie-FranÇoise Mortureux (2008: 206):  Yenna-d«Amawal d tiggit 

umseknawal tettili s unafuɣ n yinumak, d tamatart tettili s wazal adasil, d agraw 

ur inger ara».3               

1.2.3 –Ayninaw 

        Ayninaw d tayunt tamawalant tesɛa anamek i d-tessebyan acku ulac 

ayninaw war asɣal n tutlayt s timmad-is yesɛa asnamak d usnamuk i d-

yessawaḍen kra n unamek neɣ kra n yizen ɣef tɣawsiwin yemgaraden, yella 

                                                           
2 «Comme terme de linguistique générale, le mot lexique désigne l’ensemble des unités formant le vocabulaire, 
la langue d’une communauté». 
3 «unité lexicale de la langue, virtuelle et le plus souvent polysémique, c’est une signe caractérise (ou point de 
vue sémantique) par la valeur dénominative, l’ensemble des lexèmes est indénombrable». 
La lexicologie entre langue et discours. 

uyninaw aḥerfi yeshel i tegzi, yella wayeḍ d uddis ad t-negzu deg yinaw neɣ deg 

wattal.   

Dubois (1999: 282) «d tayunt yesɛan anamek deg yinaw temgarad ɣef umawal, 

yellan d tayunt tamadwant yeṭṭafaren tutlayt tezmer ad tili taḥerfit s yiwen n 

wawal neɣ s kra n wawalen»4 

1.3- Tasnalɣa d tesnalɣawalt  

        Tasnalɣa d tafurkect n tesnilest, neɣ d aswir  gar yiswiren tɣessa n tutlayt , 

tzerrew talɣa n wawal,awal-a yezmer ad yili d amyag neɣ d awuran,tesseqdac 

tarrayin akken ad tebnu awal ilmend n tecraḍ tigejdanin neɣ timazayin. 

Ilmend n Garde-Tamine (2005: 50):« d aḥric yeqqnen deg tutlayt,yeqqen ɣer 

tseddast. Tlehhu-d d tsuki n tefyirt, imi alɣacen ttadamen tičreḍ inseddasen 

yesɛan assaɣ ɣer umawal s yikula n usileɣ n wawalen».5 

1.4-Tasnamka d tesnamkawalt  

        Tennulfa-d tesnamka deg useggas n 1883 s ɣur yiwen n umnadi n tmurt n 

fransa qqaren-s Michel Breal. Ma deg tmaziɣt yettunefk-as isem n tesnamka deg 

useggas n 1999 s usdukkel n: issin, tussna + anamek. 

          Tasnamka d aḥric n tesnilest i izerwen anamek n tayunin n umawal, d 

tussna tzerrew anamek n wawalen d wassaɣen isnamkanen. 

       Tasnamkawalt d aḥric yesɛan tixutert deg tesnamka, maca yewɛer akken ad 

d-naf inumak n tɣawsiwin acku taɣult-is d tin meqqren, tzerrew tuddsa 

tasnamkant n umawal. 

                                                           
4 « La lexème est l᾿unité fonctionnelle significative du discours, contrairement au lexème, unité abstraite 
appartenant à la langue. Léxie simple peut etre un mot ou bien lexie composé peut contenire plusieurs mots...» 
5 «Est la displine qui étudieles morphémes, est un secteur trés important de la langue, il est lié à la, syntaxe, qui 
s’occupe de la, construction de la phrase, puisque les morphémes partent la marque des, relations, 
syntaxiques. il est lié aussi ou lexique par les processus de la formation des mots». 

Tidjet, M. (1997:35): « Tasnamkawalt d aḥric i yesɛan azal ameqqran deg 

tasnamka, d aḥric yuɛren s waṭas, taɣult yettnadin inmawalen n kra n tutlayt 

ttilin uɛren, tagmert-nsen mačči d ayen isehlen, ɣef tezrawt n unamek n 

unmawal acku zemren ad ilin d ineḍiyen mlih ».6 

1.4.1- Tasleḍṭ  tasnamkant  

Anamek d tayunt tamzyant unamek, ur tezmir ara ad tili iman-is. 

Ma nebɣa ad-nefk i kra n tɣawsa s tarrayt-a n unamek ilaq ad d-neglem akk ayen 

yerzan ɣur-s wa ad d-nebder inumak akk ma llan, iwakken ma nebɣa ad nefk 

tabadut i “Alɣem” :ad d- nini d aɣersiw yettidiren deg sseḥra yesɛa taɛrurt s 

ufella, itett leḥcic ises aṭas n waman, seqdacen-t yimdanen i wakken ad rekben 

fell-as rnu ad ɛebbin fell-as ayen bɣan, sawalen-as : aɣerrabu n sseḥra. 

1.4.2-Assaɣen isnamkanen 

1.4.2.1-Tamegdiwt  

      Ad d-nini ɣef sin wawalen d imegdawalen, ma yella sɛan yiwen n unamek, 

nezmer ad nekkes yiwen ad nerr wayeḍ, war ma ibeddel unamek. 

Md: yerga = yeffeɣ, ṣṣub = aṭer  

Ilmend n Garde.Tamine, J. ( 2011:133):« d assaɣ ideg yettaken tumast n 

unamek gar tayunin timawalanin».7 

Ad naf deg tmegdiwt sin leṣnaf tamgdiwt tummidt d trummidt: 

Tummidt: d sin n wawalen d imgdawalen, nzemer ad negzu anamek-nsen 

ilmend n taɣulin yemgaraden neɣ ilmend n useqdec-nsen deg tutlayt Md: 

amassan = amussnaw. 
                                                           
6 «La sémantique lexicale est en fait la partie la plus importante de la sémantique, et c’est aussi la partie la plus 
difficile à circonscrire, son donné, d’investigation est vaste ;les lexèmes d’une langue naturelle donnée sont 
très difficiles, voire impossible, à inventorier, de plus les angle s d’approches, pour l’étude du sens d’un lexème 
peuvent être très variés» . 
7 «IL s’agit d’une relation qui implique une identité de sens entre les unités lexicales». 

Tarummidt: d sin wawalen nettaf-iten kan deg yiwen n wattal yeqqnen ɣer kra 

n taɣult, ma llan beṛṛa n wawal ur d-ttaken ara anamek ummid. 

1.4.2.2- Tagetnamka  

     D yiwen n wawal yesɛa aṭas n yinumak yemgaraden  

Md: iɣil d aḥric deg tfekka n umdan. 

     Ilmend n Tidjet, M. (1997:43) «Tagetnamka, mi ara d ummsil yezmer ad 

yesɛu neɣ ad yessisen aṭas n wunmiken»8 

 1.5-Tagmuẓar 

           d tifurkect n tesnilest, tettnadi ad d-taf tadra n talɣa akked unamek n 

tayunt tamawalant, aya-agi akk yettili ɣef wawal. 

1.5.1-Amuẓar 

         Amuẓar, d adda n tegmuẓar deg unadi n wawalen d yiram. 

1.5.2-Tagmuẓar n wawalen 

          Yettili unadi deg tegmuẓar ilmend n kraḍ (03) n tadriwin: 

1-Llan wawalen deg yiwet n tallit taqburt n tutlayt tayemmat yettili-d fell-

asen umhaz n temsislit. 

2-Llan wawalen d ireṭṭalen seg tutlayt taɣbalut, kecmen deg unagraw n 

temsislit akked tira ɣer tutlayt tanicant. 

3-Llan wawalen d isnulfawalen tlehhu-d yes-sen tesnulfawalt, tikwal 

nessileɣ-iten-d ilmend n uẓar n tutlayt s timmad-is neɣ s usileɣ-nniḍen. 

 

 

 

                                                           
8 «La polysémie est la possibilité qu’a un signifiant de présenter plusieurs signifiés». 

Tggrayt 

     Deg yixef-a newwi-d awal ɣef kra n tnaktiyin i yeqqnen ɣer tesnawalt, 

nesbadu-d kra n tmiḍranin i d-yufranen deg taɣult n tesnilest, aya yella-d ilmend 

n wayen i nuḥwaǧ deg tezrawt-a d wayen iwulmen akken ad nenǧer abrid 

iwatan, aya ur d-yelli ara akka kan, maca nsenned ɣef tebdar yimusnilsen i  d-

yuran deg yidlisen-nsen akked tezrawin i ixedmen deg taɣult-a n tesnilest. 

Ixef n tesniremt 

Tazwart 

     Sumata tutlayt d tin yesɛan ugar yiccigen usnan gar-asen ad d-nebder iccig n 

tesniremt d tin i d illulen deg yiseggasen n 1980 Llan-d iẓedwan igreɣlanen n 

umbeddel n tenefkiwin tisnirmanin deg umaḍal, d annecta i tt-id-yessawḍen ad 

tekcem deg waṭas n taɣulin ladɣa tuzzigin iwakken ad tekkes lixṣas i d-yellan, 

ɣef waya ur telli ara yiman-is kan. 

       Ihi, deg tezrawt-a, ad d-nawi awal ɣef wayen yerzan tibadutin n tesniremt, 

iswi-ines, taɣult-is, irem, tanakta, assaɣ-is d yiccigen-nniḍen. 

Amezruy n tesniremt n Tmaziɣt  

           Leqdicat i d- yellan deg tesniremt yebḍa-ten Haddadou (1985:19), ɣef 

snat n taggayin tigejdanin  

          Taggayt tamezwarut, d tizrawin yerzan leqdicat n usnulfu n yirman i 

timiḍranin yellan, Ayen yeǧǧan uggten imahilen-a, D ayen id yegglan s lixṣas 

deg wayen yerzan amawal i tmussniwin timaynutin. 

        Tuget n yimahilen i d-yellan d imawalen igtutlayanen ( ttwaxedmen s snat 

neɣ ugar n tutlayin). D wid yemmugen s ufus n yisdawanen. 

Ad d-nebder seg-sen imahilen  n Barkai (2002), Bouamara  (2007)... 

        Taggayt tis snat, d  tizrawin yerzan leqdicat yettnadin ɣef yinumak n 

yirman n wawal uzzig . 

Llan kra yimawalen-nniḍen ur llin d uzzigen, d wid yemmugen s snat neɣ ugar n 

tutlayin (tafransist- tamaziɣt, tafransist- taɛrabt- tamaziɣt). Ad d-nebder win 

Mammeri  (1980). 

 



Aḥric amezwaru                                                                               Aḥric n teẓri 

 

27 

2.1-Tibadutin n tesniremt  

         Tasniremt d tagruma n yimahilen i usbeded n yimahilen neɣ n 

yisegzawalen uzzigen, Tasniremt d tussna neɣ d anar usnan d taɣult kan.   

Wüster, E. (1979a: 33):« yeqqen tasniremt ɣer yizamulen n tesniremt n tuggna 

(...) n yirem d awal neɣ d agraw n wawalen ».9 

  Vitale, G, v. RLF (1976:157) :« yefka-d tabadut-a [...] nezmer ad neḥseb 

tesniremt tussna id- yemlen kraḍ n yiḥricen igejdanen: asuɣel, aslugen utlayan 

...,anadi ɣef wawalen imaynuten»10 

Guilbert, L. (1977,V-2)« d agraw n tesnirmin d taggayt deg yiwet n tutlayt neɣ 

ugar akked d ussefhem n usaram uzzig».11 

Rondeau, G.  (1979a:254) «d tagruma n wawalen d tenfaliyin tizedganin deg 

tussna, akked d utakni iseqdac umdan».12 

Dubuc,R.  (1979: 14) « yesbadu-tt-id:«[...] d  taẓuri n uḥerrer n tesleḍt akked d 

usnulfu n tsinwalt, ma yella lixṣaṣ i kra n tetwilt, deg tegnit taḥeqqanit n tikli i 

wakken ad d-yerr ɣef lixṣaṣ n tenfalit ɣer yimsemras»13 

Tamawt: Tabadutin-a n tesniremt neddem-itent -id seg udlis Guy Rondeau  

2.2-Tamgarda i yellan gar tbadutin-a 

     Wüster, yeqqen-it ɣer yizamulen n tesnilest n tugna n yirem.  

     Vital, Yettwali d akken tasniremt d tussna i d-yemlen kraḍ n yiḥricen asuɣel, 

aslugen utlayen, anadi ɣef wawalen imaynuten. 

                                                           
9[ ...]symbole linguistique des notions [...]un terme est un mot ou un groupe de mots». 
10 «[ ...]on peut considérer la terminologie comme une discipline qui englobe trois secteurs principaux :la 
traduction, l’aménagement linguist-que…la recherche néologique » . 
11 L’ensembel ordonné de termes d’un ou plusieurs langues dont la signi-fication a été explicitée ou définie .la 
collection des termes recouvrant les notions d’une domaine spécial» . 
12 «Ensemble des mots ou expression,  propres à une science, une techni-que, une activité humaine». 
13 «[….]l’art de repérer, d’analyser et, au besoin, de créer le vocabulaire pour une technique donnée, dans une 
situation concréte de fonctionnement de façon à répondre aux besoins d’expression de l’usager». 



Aḥric amezwaru                                                                               Aḥric n teẓri 

 

28 

     Guilbert yettwal-it d agraw n tesnirmin d taggayt deg yiwet n tutlayt neɣ 

ugar. 

     Rondeau, yettwali-tt d tagruma n wawalen tenfaliyin tizedganin deg tussna. 

    Dubuc, yettwali-tt d asnulfu n yirman i lixṣas yellan. 

S ya ad d-naf tikti n Guilbert d Roundeau ur temxalaf ara. 

2-3-Tibadutin n irem 

     Irem d awal deg tesniremt,d tanudda n wawal, d asuɣel amutlay akken i tt-id 

yesbadu F. De saussure (1994)« d tayunt tamutlayt i llan amesɣal d umesɣul. 

Amesɣal d amegdazal n yisem amesɣul d amegdazal n tnakti»14 

    Seg tama-nniḍen, yettwali irem d akken d azamul asnilsan, d tayunt n sin 

wudmawen asnamek, asnamuk, ɣer L’homme (2004:33), irem yezmer ad yesɛu 

sin n yinumak. Anamek amezwaru irman d tayunin n umawal, anamek wis sin, 

irman sebeddaden tagruma tamezyant n umawal n kra n tutlayt. 

Md:  yexddem lxir  

 Akka iyexddem  

Irem “yexddem” deg yimedyaten-a, yemmal-d sin n yinumak:  

Deg umedya amezwaru, yemmal-d taɣawsa iyexddem, maca deg umedya wis 

sin yemmal-d ayen yexddem. 

 Dubuc, R. (1979.55), « yemmeslay-d ɣef tixutert n yirem “tayunt n tesniremt 

(...) teqqen ɣer tririt n tmara n usenfali n kra n tilawt yerzan yiwet n taɣult, kra n 

                                                           
14 «Le terme est essentiellement un signe lingusitique ou sens défini par F ,de Soussure (1916), c’est-à-direune 
unité linguistique comportant un signi –fiant et un signifié, nous conviendrons, dans les pages qui suivent de 
don-mer le nom de dénomination ou signifiant et de notion ou signifie ce qui distingue le terme des autres 
signes linguitique, c’est d’abord que son extemnsion sémantique se définit par rapport ou signifié, plutôt que 
par rapport ou signifiant, En terminologie, en effet, la qustion est non pas de savoire ce que signifie telle forme 
luinguistique, mais bien plutôt, une notion ayant été délimitéé clairement».  

tussna, deg tegnit n usemres. Deg unamek-a, d tayunt tasnirmant tekki ugar deg 

tmawalt wala deg umawal»15 

2-4-Tanakti: 

      Deg tesniremt d agdazal n tmiḍrant deg tfelsafit, daɣen tezmer ad tettwiglem 

am tegruma n yittewlen ɣer kra n yiwen ugraw n tayunin. 

 Rondeau (1984: 22) yenna-d « ad d-naf gar yittewlen imezdiyen neɣ sin neɣ 

kraḍ n yiferdisen-a: Tawuri, Talɣa, Agama»16 

2-5-Taɣult: 

       Tuqqna n yirem ɣer yiwet n taɣult dayen yessefken deg tesniremt, i wakken 

ad  nesseqdec  amenzay n teynazalt n tnakti d usemmi, taɣult tettili d anagraw 

inmetti, anda tabadut temmug i usemgired n yinektiyen deg ugnes unagraw-a. 

 

 

      Taɣult  tabadut 

  

 

Deg ukerdis-a ma nerra deg umkan n yirem anekti d agdazal-is deg tesniremt 

tanakti ad nwali d akken yal tikkelt iɣef ara nbeddel taɣult ad tebeddel tabadut 

dɣa ayen yellan n yirman deg yiwet n taɣult i yellan n tbadutin, aya iferru ladɣa 

uguren n teynisemt. 

                                                           
15 «L’unité terminologie[...] est liée à la nécessité d’exprimer les réalités propres d’une technique ou d’une 

science dans une situation concrète de fonctionnement. En ce sens, elle tient plutÔt du vocabulaire que du 

lexique proprement dit». 

16 «Parmi les traits communs essentiels, on trouve l’un ou l’autre, ou l’ensemble des trois eléments  
suivants :forme, fonction  et nature». 

Irem 

Taɣawsa 

tanakti 

2-6-Aserwes gar tesniremt d tesnawalt: 

2-6-1-Ayen itent-yezdin: 

Aṭas n tɣawsiwin itent-yezdin gar-asent ad d-nebder  

Cabré (1998: 74): 

-I snat-nsent sɛant aḥric n teẓri d uḥric ussnan (tasekniremt d tseknawalt) 

-Iswi-nsent agejdan d assuffeɣ n yimawalen d yisegzawalen. 

2-6-2-Ayen i d tent-yessemgirden: 

        ɣas akken sɛant ayen i d tent-yezdin maca ɣer Cabré (1998: 74,79) llant 

tɣawsiwin i d tent-yessemgirden gar-asent: annar n tezrawt, tayunt taddayt, 

iswan-nsent, tarrayt n tezrawt id tessexdam yal yiwet deg-sent. 

2.6.3- Annar n tezrawt 

         Ɣer Cabré (1998): Tayunt taddayt n tesnawalt d awal ma d tin n tesniremt 

d irem dɣa ɣef waya awalen seqdacen-ten yimsiwal n kra n tutlayt ma d irman 

seqdacen-ten yimazzagen n kra n taɣult. 

2.6.5- Iswan-nsent 

          Asentel agejdan n tesnawalt d aglam n tmusniwin n yimsiwal n kra n 

tutlayt iswi n waya d asegzi n tektiwin n umawal n yimsiwal-a. 

Taggrayt 

         Deg uḥric-a nessaweḍ nefka-d  kra n tbadutin ɣef tesniremt, irem, akked 

tnakti, nemmeslay  ɣef yiswi-ines d wassaɣen-is. syin akin nefka-d ayen itent-

yezdin d wayen itent-yessemgaraden. 

Ixef n tesnulfawalt 

Tazwart  

         Aḥric-a yerza Tasnulfawalt, acku ila azal ameqqran deg tutlayt n tmaziɣt s 

yes ara temhaz tutlayt, yes i nezmer ad d-nessileɣ tayunin ama deg wayen 

yerzan talɣa ama d anamek. 

         Iswi amatu n tezrawt-a d asegzi n tarrayin n usnulfu n tayunin timaynutin n 

umawal iwakken ad nkemmel ayen ixuṣṣen deg tutlayt. 

Deg uḥric-a nmeslay-d ɣef yimahilen yemmugen yakan. 

3.1- Tabadut n tesnulfawalt   

         Tasnulfawalt d asnulfu n wawalen imaynuten, asnulfu-ayi d asileɣ n 

tayunin ama deg unamek ama deg talɣa. 

        Ilmend n tbadut i d-yefka Marie-FranÇaise Mortureux (2008: 137)  « 

tasnulfawalt n tiguriwin tennulfa- d awalen imaynuten, ittaked aẓlay deg inaw, 

tussna n wasur d win isɛan azal deg tutlayt d agraw n timhal id-ttaken asileɣ n 

wawalen imaynuten, akked unerman-is kra n tutlayt iddren txeḍmeḍ asileɣ asur 

bla yess ur nezmir ara ad neḍfer amhaz n tmetti»17 

Dubois, J. (1999: 322) «Tasnulfawalt d akala n usileɣ n tayunin timaynutin n 

wawal, ilmend n tlisa i nezmer ad nefk i tesnulfawalt, nezmer ad t-nerr ɣer 

wawalen imaynuten»18. 

 

 

                                                           
17 «La néologie est immanente à langue, c’est l᾽ensemble des processus déterminent la formation des 
néologismes, et leur devenir, toute langue vivante intégre un composant néologique, faute duquel elle ne 
pourrait pas suiver l̛̓évolution de la société, et assurer les besois de la communauté  »  
18 «La notion de“néologie” se définit comme étant le processus de formation de nouvelles unités lexicales dans 
une langue donnée». 

3.2-Assaɣ yellan gar tesniremt akked tesnulfawalt  

      Tasniremt ad d-naf snat n tsekkiwin n tmella tisnulfawalin zemrent ad 

mentlent yiwet tnekcimt tamurant: tamezwarut mi snat neɣ ugar n usemmi 

temmal-d yiwet n tnakti, tis snat tutlayt tuzzigt ur tesɛi ara asemmi i ilaqen. 

3.3-Allalen n usileɣ:  

        Yebḍa ɣef kraḍ n yiberdan igejdanen: asuddes, asuddem, areṭṭal. 

3.4-Tasnulfawalt tasnalɣant 

          Tettawi ɣer usnnulfu n tayunin timawalanin timaynutin i d-yettwaksen seg 

taɣulin yellan yakan. 

3.4.1- Iferdisen iɣef  tebna tesnulfawalt tasnalɣant : 

3.4.1.1- Asuddes  

     Asuddes d abrid n usileɣ n umawal, d asdukkel gar snat n tayunin i d 

yettakken tayunt tamaynut. 

Dubois, J. (1999: 106) « Asuddes d asileɣ n tayunt tasnamkant yiferdisen 

inmawalen izmer ad sɛunt deg tutlayt»19. 

Alise Lehmann, A. (2005: 178) « Asuddes d assileɣ n wawalen n usdukkel sin 

n wawalen yesɛan anamek»20 

3.4.1.1.1-Asuddes asdukklan : 

3.4.1.1.1.1-uddis:  

      Deg tutlayt yettilli-d s usdukkel n tayunin n umawal neɣ n sin yinmawalen  

Isem: (aman) nerna-yas isem ( geraman) yessufeɣ-d awal uddis ( Amageraman) 

                                                           
19 «parcoposition, on désigne la formation d᾿une unitésémantique à partir d᾿éléments lexicaux susceptible 
d᾿avoire par aux-méme une autonomie dans la langue». 
20 «la composition consiste a former un mot en assemblant deux ou plusieure mots». 

Isem: (ifer) nerna-yas amyag (qqes) yessufeɣ-d awal uddis ( tifireɛqest) 

3.4.1.1.1.2-Uddus: 

       D yismawen mi ara dduklen sin s umata tettili-d tenzeɣt gar-asen. 

Md: Anemhal n teṛmist. 

3.4.1.2-Asuddem: 

Yettili mi ara d-neddem  

Tayunt n umawal +alɣac (aferdis ) n tjerrumt = Awal asuddim  

Deg tmaziɣt llan sin n leṣnaf n yisuddimen: 

3.4.1.2.1-Asuddem n tjerrumt :    

     tebna ɣef kra n yilugan i d yemmalen amek ara i d yettwasuddem wawal. 

3.4.1.2.1.1-Asuddem n umyag seg umyag :  

     Deg tutlayt n tmaziɣt awal yebḍa ɣef snat taggayin tigejdanin, isem akked 

umyag aneggaru-a yezmer ad yili ama n tigawt neɣ n tɣara, am wakken i izmer 

ad yili ama d aḥerfi neɣ d asuddim, aya s tmerna n tecraḍ  tisuddimin.  

     Dɣa ad d-naf deg-s kraḍ n yiferdisen: 

Aswaɣ: amyag + ticreḍt n uswaɣ = amyag asuddim aswaɣ 

Md: ruḥ+ s = sruḥ 

Attwaɣ: amyag+ ticreḍt n uttwaɣ = amyag asuddim attwaɣ 

Md: ṭṭef+ ttw = ttwaṭṭef  

Qleb+ ttw = ttwaqleb 

Qleb+ nn = nneqlab  

Ečč+ mm = mmečč 

Ečč+ ttwa = ttwačč 

Hni+ ttu = ttuhni 

Amyaɣ: d asuddim, yettili-d s umata s tmerna n “my”,”m” ɣer tazwara n 

ufeggag . 

   3.4.1.2.1.2-Asuddem n umyag seg yisem: 

         Adda n tissuddma yettili dima d isem nernu-yas ticraḍt tanemyagt “s”  

Md: miɛew+s = smiɛew  

Hew + s = shewhew 

ṭiṭ + s = stutec 

3.4.1.2.1.3-Asuddem n yisem seg umyag: 

          Adda n tsuddma yetili dima d amyag nernuy-as kra n tecraḍ n tsuddma n 

yisem ad aɣ-difek isem   

Amyag + ticraḍ n tisuddma n yisem= -isem asuddim 

                                                           -isem n tigawt 

                                                           - isem umeskar 

                                                           -isem n wallal 

                                                           -arbib 

3.4.1.2.1.3.1-Isem n tigawt: 

         D isem id-yemmalen tigawt, asileɣ-is yemgarad seg talɣa ɣer tayeḍ, ɣef 

waya ad d-naf Imarazene, M (2007: 37)  yenna-d« Iwakken ad nessiweḍ ɣer 

yisem n tigawt, ad nebnu asuddem-nneɣ ɣer talɣa n usuddim-a tettli deg tazwara 

n ufeggag n umyag akked d taɣuri-is»21 

Md: Ewqem: aweqqem  

3.4.1.2.1.3.2-Isem n wallal: 

     Isem n wallal yemmal-d ttawil neɣ allal s wacu nezmer ad nexdem tigawt, ur 

d-yettili ara s yiwen wudem. Imarazene, M. (2007: 46)  yenna-d «... isem n 

wallal ur yelli ara deg 1,8 D tikwal llan deg waddaden drus deg temnaḍt 

leqbayel, tikwal sexdamen tutlayin nniḍen, am taɛrabt, twaksed deg tɣawsiwin n 

imyagen deg tinewiyin (am, im, as, is) akked d umalellay nsekkil»22 

Md: qerdec, aqerdac, iqerdacen   

qqes: lsleqes, isuqes  

3.4.1.2.1.3.3-Isem n umeskar 

      D isem id-yemmalen win ixedmen tigawt, ur yesɛi ara yiwen ubrid n usileɣ. 

D ayen id-yessegza Imarazene, M. (2007: 44)  yenna-d «deg tamaziɣt isem n 

umeskar yettwasileɣ s tmerna n umyezwir (a), (am,im,), (am,an)23 

Md: (am / im) 

Ṛay  Amṛay 

                                                           
21 « Pour obtenir le nom d᾽action, on se base sur l’impiratif de varbe.  Ainsi, la forme de dérive est présidée par 
le radical du verbe( long ou court), mais aussi par voyelles qui le composent, Seulment, il faut noter que les 
procédés sont variés et nombreux». 
22 «Il n’existe, en kabyle, que quelques cas de noms d’instruments. On utilise, souvent, des emprunts à d’autres 
langues, notamment à l’arabe . 
Ces noms d’instrument sont dérivés à partir de verbes auxquels on fait subir les modifications suivantes : 
préfixation de (am /as/is ) et/ou alternances vocaliques . 
23 «Le nom d’agent se forme en berbère par les préfixation de (am/im),(am/an),(a).  

Md: (am /an) 

xḍeb       Anexḍab 

3.4.1.2.1.3.4-Arbib  

 Arbib s umata yettek-d s umyag n tɣara, talɣiwin n usileɣ-is mgaradent deg 

temnaḍt ɣer  tayeḍ. Nait zerrad, K.  ( 1995: 88) yenna-d « arbib yemmal-d ayla, 

taɣara neɣ  attwel  n yisem yibed s umata ɣef yimyagen n taɣara»24 

 Md: Tacebḥant . 

3.4.1.2.2- Asuddem anfalan  

       D  tarrayt n usileɣ n wawal n tmaziɣt, maca temgarad ɣef  tin n usuddem n 

tejerrumt, d asdukkel n unmawal iwakken ad d-yefk tayunt tamaynut tesɛa 

anamek. 

Ilmend n tidjet, M. (2013: 60) « D aḥric i d-yessebyanen isileɣen infalanen n 

wawalen. yettḥaz igran n umawal yemgaraden daɣen yessisin-d azalen 

isnamkanen i yellan »25 

3.4.1.3-Areṭṭal  

    Tamaziɣt seg zik tesɛa assaɣen yiɣerfan-nniḍen, ad naf areṭṭal deg tutlayt d 

win yugten, tewwid seg tutlayin yemgaraden (taɛrabt, tafransist, tabuniqit...) 

Tidjet, M.  ( 1997: 111) « Deg-s ssemrasen irṭṭalen-a i uɣummu n leɛyub neɣ n 

lixṣas n tutlayt, aya yettbin deg urti n yidles»26 

 

                                                           
24 «L’adjectif exprime une propriété, une qualité ou une caractéristique du nom (être animé, ou chose) 
auxquelles il se rapport. Il se forme principalement sur les verbes de qualities». 
25 «C’est la partie mieux explorée des formation expressives. Elle couvre les différents champs du lexique et 
présente des valeurs sémantiques très varies». 
26 « à l᾽origine, on a eu recours aux emprunts pour combler les lacunes de la langue, qui se faisaient ressente 
dans les champs lexicaux propres aux culture des conquérants». 

3.4.1.3.1-Tutlayin isig i  d-kkan ireṭṭalen  

3.4.1.3.1.1-Seg taɛrabt  

       Tasreḍt d timentelt tagejdant i d-yessidfen tutlayt ɣer tmurt n tmazɣa, dayen 

yeǧǧan tamaziɣt ad tt-adfen awalen n taɛrabt.  

      Tidjet, M. ( 1997: 70) «... d tameslayt n usammar terza taseddast akked 

ugraw n temsislit   Md: Arxam: el ruxam»27 

3.4.1.3.1.2-Seg Tafransist  

   Ireṭṭalen-a kecmen-d s tmentelt n temhersa, rnu ɣer waya tuget n yimezdaɣ n 

tefriqt n ugafa unagen ɣer Fransa. 

3.4.1.3.1.3 Seg Tlaṭinit  

      Yenna-d Tidjet, M. (1997: 110) « ireṭṭalen iqburen ( ifiniqiyen, igrikiyen, 

ilaṭiniyin) ur rzan ara amawal acku uɣalen kecmen daxel n ugraw n 

tasnalɣamkant tmaziɣt»28 

 3.4.1.3.2-Asidef n yireṭṭalen  

3.4.1.3.2.1-Asfran asnislan : 

     Llan kra n wawalen ttban-d imerḍilen seg tmitar n lmentaq awalen-ni zzmren 

ad ilin d ireṭṭalen seg tutlayt n taɛrabt neɣ tafransist (p) deg tefransist ma deg 

teqbaylit yettwanṭaq (b). 

3.4.1.3.2.2-Asefran asnalɣan  

    Awal areṭṭal ama seg tefransist neɣ si taɛrabt iseɛu tulmisin di teqbaylit ama d 

tawsit, d amḍan neɣ d addad. 

                                                           
27 «Pour les parles du Nord ( le plus touches) , meme la syntaxe et le systéme phonologique sont affectés» 
28 «Si les anciens emprunts ( punique, greces, latins) ne concernnent, que le lexique d᾽ailleurs réadaptés et bien 
intégrés dans le systéme morphoémantique-s berbre». 

Md: Tawsit: Amaray   Tamareyt. 

         Amḍan: Aweẓlu Iweẓla. 

         Addad: Tanezzut Tanezzut. 

 

Taggrayt 

           Deg uḥric-a nefka-d kra n tbadutin yesɛan assaɣ ɣef tmiḍrant nerna-d 

tibdar n kra yimusnilsen. 

Tasnulfawalt tesɛa azal d ameqqran xerṣum i tutlayt n tamaziɣt imi amawal n 

tmaziɣt d win ixuṣṣen. 

 

 

 

 

 

 

 



 

 

 Aḥric n tesleḍt 

Tazwart 

Aḥric-a n tesleḍt d win yesɛan azal ameqqeran deg tezrawt-a,  imi deg 

tazwara ad nefren tuggniwin iwulmen i useqdec deg taɣult n tedbelt, nufa-d azal  

n 60 n tuggniwin, nebḍa-tent gar tidak n tlatinit akked tidak n tfinaɣ, llant kra  

yesɛan tuccḍiwin nesseɣta-tent ilmend n Tira akked Tajerrumt, Amawal, 

Taseddast, ma yella d tidak n tfinaɣ neɛawd-asent s tira tumrist, nesseɣt-a 

tuccḍiwin i-sɛant, d aya ara naf deg uḥric-a. 

1-Tuggniwin Talatinit taɛṛabt yesɛan tuccḍiwin 

 

 

Tuccḍiwin d useɣti-nsent 

Tira: awal “ameɣras “, asekkil “ɣ” maci akken i yettwaru, nettaru-t akka”ɣ” 

Aseɣti: “Tagtensujit ameɣras Muḥemmadi Ɛebdella”. 

 

Tuccḍiwin d useɣti-nsent. 

Tira: awal “Aɣerbaz” ilaq ad yili “e” gar “ɣ” akked d “r”, tiririt-is “Aɣerbaz”. 

Tira: awal “ameɣas” ilaq ad yettwaru “Ameɣras”. 

Aseɣti: “Aɣerbaz amenzu ameɣras Wali Saɛdi-Tala Ɛṭa” 



Aḥric wis sin                       Aḥric n tesleḍt 

 

43 

 

 

Tuccḍiwin d useɣti-nsent 

Tira: ulac aɛeqqa ddaw n usekkil “H” deg  yisem amaẓlay “Hmed”, ilaq ad-t-

naru “Ḥmed”. 

Aseɣti: “Aɣerbaz amenzu ameɣras Herbi Ḥmed Tizi Lexmis” 

 

Tuccḍiwin d useɣti-nsent 

Amawal: yella lixṣaṣ deg tenfalit-a, ad d nini akka: 

Aseɣti:  “Aɣerbaz amenzu n umǧahed fell-as yeɛfu Ṛebbi Meǧbur Saɛid Iɣil 

Welli”. 

 Tuccḍiwin d useɣti-nsent  

Tira: ulac aɛeqqa ddaw n usekkil “H” ilaq at-naru akka: “ḤARAWI”. 

Tira: isem amaẓlay “ƐAYSA”deg-s tuccḍa deg wayen yerzan isekkilen “a,y” 

yessefk ad t-naru akka “Ɛisa”. 

Aseɣti: “Aɣerbaz amenzu n umeɣras Ḥarawi Ɛisa” 

 

Tuccḍiwin d useɣti-nsent 

Tira: aɣlluy n teɣri “e” deg wawal AM NZU ilaq ad yettwaru AMENZU acku 

ur yesɛi ara anamek  iwakken ad yessishil i yemɣeri. 

Tira: Asekkil “J” maci akken ara yettwaru ilaq ad-t-naru “ǧ” 

Tira: tukksa n uɛeqqa ddaw n usekkil “H” deg yisem amaẓlay “HESNAWI 

MUHEMAD”, ilaq ad yettwaru “ḤESNAWI Muḥemmed”. 

Aseɣti: “Aɣerbaz amenzu n umǧahed Ḥesnawi Muḥemed”. 

 

 

 Tuccḍiwin d useɣti-nsent  

Amawal: ulac deg-s tanzeɣt “n”  

Tira: tukksa n uɛeqqa ddaw n usekkil “H” deg wawal “amerhum ilaq ad 

yettwaru “amerḥum”. 

Amawal: awal “tamayn” ixuṣ deg unamek ur yekmil ara ilaq ad yettwaru 

“tamaynut” 

Aseɣti: “Aɣerbaz amenzu n umǧahed amerḥum Idir Bedḥuc d Leḥsen Taregragt 

tamaynut”. 

 

Tuccḍiwin d useɣti-nsent  

Tira: tella tuccḍa deg usekkil “ɣ” deg wawal “umeɣras” ilaq ad yettwaru s 

usekkil ameẓyan “umeɣras”. 

Aseɣti: “Aɣerbaz alemmas n umeɣras Zemuri Ɛmar Taregragt”. 

Tira: tuccḍa deg wawal “Tasnwit” ur yuri ara “a” ilaq ad-t-naru “Tasnawit”, 

ixuṣ deg tinzaɣ. 

Tira: tuccḍa deg usekkil “j” deg wawal “amjahed” ilaq ad-t-naru “amǧahed”. 

Aseɣti: “Tasnawit n umǧahed Ḥusin At Ḥmed”. 

 

Tuccḍiwin d useɣti-nsent 

Tira: tella tuccḍa ur yuri ara asekkil “u” deg wawal “AMENZ” ilaq ad-t-naru 

“Amenzu”. 

Tira: tella tuccḍa deg isem amaẓlay “ Ɛaysa”, ilaq ad-t-naru akka “Ɛisa”. 

Aseɣti: “ Aɣerbaz amenzu n umeɣras Ǧennan Ɛisa”. 

 

Tajerrumt: tuccḍa deg wawal “LLMEZYEN”, ulac tussda ilaq ad-t-naru akka 

“Ilmeẓiyen”. 

Tira: tella tuccḍa deg wawal n W addal”, acku yeǧǧa amkan gar “w” akked 

“addal” ilaq ad-t-naru “n waddal”. 

Tira:  isem amaẓlay “N DARGUINEN” ur iṣṣeḥi ara ilaq ad-t-naru akka “n 

Dergina neɣ Yiderginen”. 

Aseɣti: “Ilemẓiyen n waddal n Yiderginen”. 

 

Tuccḍiwin d useɣti-nsent 

Taseddast: tafyirt-a txuṣṣ acku ur d-yebdir ara ameɣras isem-is ad d-nini:          

Aseɣti: “Tasnawit n Xaled Mesɛud”. 

 

Tuccḍiwin d useɣti-nsent 

Tira: tuccḍa deg wawal “UMEƔRAS” ad d-nini “Ameɣras”, acku akka i d-

yettak cebaḥa i tefyirt-a.  

Aseɣti: “Aɣerbaz alemmas n umeɣras Ferriǧ Crrif”. 

 

Tuccḍiwin d useɣti-nsent 

Tira: tuccḍa deg tira n wawal “asuday”, ilaq ad tili tussda deg usekkil “d” ad 

yettwaru akka “Asudday”, ulac tizdit gar wawalen “Amsadur,  Ameɣras, 

Bulanwar”. 

Aseɣti: “Asudday aɣelnaw amuzzig deg usileɣ amsadur amɣras Bulanwar”. 

Tuccḍiwin d useɣti-nsent 

Tira: tuccḍa deg tira n isem amaẓlay “ƐMAR”, ilaq ad t-naru “Ɛmer”. 

Aseɣti: “Anammas n tujjya n umeɣras Ǧennan Ɛmer”. 

 

Tuccḍiwin d useɣti-nsent 

Amawal: tuccḍa n tfeyirt ur temmid ara ur tekmil ara . 

Tira: tuccḍa deg usekkil “v” acku deg ugemmay n tmaziɣt ulac asekkil “v” ilaq 

ad d-nini “Aɣerbaz”. 

Tira: tuccḍa deg wawal “ALMAS “ixuṣṣ” deg tira ilaq ad tili tussda n usekkil 

“m” ad t-naru “Alemmas” 

Aseɣti: “ Aɣerbas alemmas Seɛdi Seddiq”.  

Tuccḍiwin d useɣti-nsent 

Tira: tuccḍa n tirawalt “tamsertit” ilaq ad yili uɛeqqa ddaw n usekkil “d” deg 

wawal tamkardit ilaq ad t-naru “Tamkarḍit”. 

Aseɣti: “Tamkarḍit”. 

 

Tuccḍiwin d useɣti-nsent 

Tira: tuccḍa deg tira n usekkil “I”, ilaq as-nexdem aɛeqqa s ufella-s “i” . 

Aseɣti: “Tasenselkimt”. 

 

Tuccḍiwin d useɣti-nsent 

Amawal: txuṣ deg unamek. 

Aseɣti: “Tamareyt n unemhal”. 

 

Tuccḍiwin d useɣti-nsent 

Amawal: ulac deg-s tanzeɣt yerna ur tekmil ara ilaq ad naru: 

Aseɣti: “Abduz n yirgazen”. 

 

Tuccḍiwin d useɣti-nsent 

Tira: tuccḍa deg usekkil “e”, deg wawal “Aɣrebaz”, ilaq ad t-naru akka 

“Aɣerbaz”. 

Tira: tuccḍa deg tira n tezdit gar wawal “Muḥend-Bumejber”. 

Aseɣti: “ Aɣerbaz amenzu ameɣras Macuc Muḥend Bumejber”. 

 

Tuccḍiwin d useɣti-nsent 

Tira: tuccḍa deg wawal “Agherbaz”, yessefk ad t-naru “Aɣerbaz”. 

Aseɣti: “Aɣerbaz Amenzu Saidi Said”. 

Tuccḍiwin d useɣti-nsent: 

Tira: tella tuccḍa deg wayen yerzan tizdit (-), ilaq ad t-naru: 

Aseɣti:  “ Ansuf Yes-wen”. 

2- Tuggniwin n tfinaɣ taɛṛabt yesɛan tuccḍiwin 

 

Tuccḍiwin d useɣti-nsent 

Tamanget yimeɣrasen neɣ 

Aseɣti: Tamanegt i yimeɣrasen-nneɣ 

ⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜ-ⵜⵜⵜⵜ 

 

Tuccḍiwin d useɣti-nsent 

Aɣerbaz amenzu n umeɣras sadeli amur 

Aseɣti: Aɣerbaz amenzu n umeɣras Saɛdelli Aɛmer. 

ⵜⵜⵜⵜⵜⵜⵜ ⵜⵜⵜⵜⵜ ⵜⵜⵜⵜⵜⵜⵜⵜⵜⵜ ⵜⵜⵜⵜ 

 

Tuccḍiwin d useɣti-nsent 

Aɣerbaz amenzu n umeɣras rawache bachir 

Aseɣti: Aɣerbaz amenzu n umeɣras Rewwac Bacir 

ⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜ 

 

Tuccḍiwin d useɣti-nsent 

Aɣerbaz amenzu n umeɣras cḥafi muḥamed  

Aseɣti: Aɣerbaz amenzu n umeɣras Cafi Muḥemmed 

ⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜ  

Tuccḍiwin d useɣti-nsent 

Aɣerbaz amenzu n umeɣras Arar Ḥucine Sayid 

Aseɣti: Aɣerbaz amenzu n umeɣras Ɛerrar Ḥucin d Ssaɛid 

ⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜ 

 

Tuccḍiwin d useɣti-nsent 

Anamas adelsan matub lwennas 

Aseɣti: Anammas adelsan Maɛtub Lwennas 

ⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜⵜ 

Taggrayt n uḥric n tesleḍt 

        Imi nexddem tasleḍt i wammud-nneɣ nufa-d aṭas n tuggniwin n tlatinit 

iyugten ɣef tuggniwin n tfinaɣ, nufa-d d akken sɛant aṭas n tuccḍiwin deg wayen 

yerzan Tira, Tajerrumt, Amawal, Taseddaset, llant kra seḥḥant tewarunt akken 

iwata, s umata d wa i d leqdic i  nexdem deg uḥric-a n tesleḍt. 



 

 

Tasmelilt 



Tasmelilt 

      Ad d-nesmekti d akken tazrawt-a d tin yerzan tasleḍt tasnalɣamkant n 

umawal n tedbelt n temnaḍt n Dargina akked Ayt Semaɛl. 

     Deg tazwara n leqdic-a nerza ɣer temnaḍt n Dargina akked At Semaɛl i 

wakken ad d-nawi kra n tuggniwin yettwarun s  tlatinit neɣ tifinaɣ, maca ur nufi 

ara aṭas, ulac aṭas i yettwarun s tlatinit, ɣas akken nufa-d uguren n kra n 

inemhalen uggin ad-aɣ-ǧǧen ad nekcem ar daxel n yiɣerbazen i wakken ad d-

nawi kra n tuggniwin, imi nufa derus deg temanaḍt n At Semaɛl, nerna-d  kra n 

tuggniwin deg temnaḍt n Dergina , ɣas akken nufa-d kra n uguren maca newid 

azal n 60 n tuggniwin gar tidak n tlatinit akked d tifinaɣ, imi iten-tenbḍa nufa-d 

45 n tuggniwin yettwarun s talatinit, nufa-d 15 n tuggniwin yettwarun s tfinaɣ, 

nega tasleḍt i tidak yesɛan tuccḍiwin n tlatinit azal n 23 n tuggniwin, ma yella 

tidak n tfinaɣ yesɛan tuccḍiwin azal n 6 tuggniwin, ilmend n Tira, Tajerrumt, 

Amawal, Taseddast. 

1-Tiflewyin n tuggniwin 

1-1-Tafelwit 1: tuggniwin n tlatinit akked tfinaɣ 

Tuggniwin  Imḍanen Attug 

Talatinit 45 75% 

Tifinaɣ 15 25% 

Ammud 60 100% 

 

60  100 

45  x 

45×100= 4500÷ 60 = 75% n tuggniwin n tlatinit . 

60   100 

15   x 

15×100= 1500÷ 60 = 25 % n tuggniwin n tfinaɣ. 

 

 

75%

25%

Tuggniwin

Talatinit

Tifinaɣ

1-2-Tafelwit 2: tuggniwin n tlatinit gar tidak iseḥḥan akked tidak yesɛan 

tuccḍiwin 

Tuggniwin n tlatinit Imḍanan Attug 

Talatinit iseḥḥan  22 48,88% 

 Talatinit isɛan tuccḍiwin  23 51,11% 

Ammud 45 99,99% 

 

45 100 

22 x 

22×100 = 2200÷45 = 48,88 % n tuggniwin nTlatinit iseḥḥan 

45 100 

23  x 

 23×100 =  2300÷45 = 51,11% n tuggniwin n  Tlatinit isɛan tuccḍiwin 

 

48.88%
51.11%

tuggniwin n tmaziɣt

Talatinitt iseḥḥan

talatinit isɛan tuccḍiwin

1-3-Tafelwit 3:tuggniwin n tfinaɣ gar tidak iseḥḥan akked tidak iseɛan 

tuccḍiwin 

Tuggniwin n tfinaɣ Imḍanen  Attug 

Tifinaɣ iseḥḥan  9 60% 

Tifinaɣ isɛan tuccḍiwin  6 40% 

Ammud 15 100% 

 

15 100 

9 x 

9×100=  900÷15 = 60% n tuggniwin n Tfinaɣ isḥḥan  

15 100 

6  x 

 6×100=600÷16 = 40% n tuggniwin n Tfinaɣ isɛan tuccḍiwin  

 

 

60%

40%

tuggniwin n tfinaɣ

tidak iseḥḥan

tidak isɛan tuccḍiwin

Taggrayt tamatut 

       Tazrawt-a d tin icudden ɣer umawal n Tedbelt deg temnaḍt n Dargina  

akked At smaɛel dayen yerzan tuggniwin n Tdeblin,  newwi-d  kra n tuggniwin 

n yiɣerbazen (amezwaru, alemmas, tasnawit), Tasreqqest,..., aya yella-d ilmend 

n tuggniwin usefrek n tsuddutin-a i yellan s tira n tlatinit akked tfinaɣ, nesseɣt-a 

tuccḍiwin yellan ilmend n tira, tajerrumt, taseddast, amawal. 

       Nekkni deg tezrawt-a neɛreḍ ad d- nawi  kra tuggniwin deg temnaḍṭ n 

Dargina akked At Smaɛel negmer-itent-d s akkin nexdem-asent  tasleḍt,  

nesseɣta tuccḍiwin i yellan deg tuggniwin n tlatinit, ma yella tid n tfinaɣ 

nɛawed-asent tira s tmaziɣt tamirant, tid i yesɛan tuccḍiwin neɛawed-asent aseɣti 

s  tira s ugemmay n tfinaɣ. 

     Deg tezrawt-a  neṣaweḍ  newwi-d azal n 60 n tuggniwin, nufa-d 45 s  tlatinit 

15 n tfinaɣ, tid iṣṣeḥḥan nufa-d 22  n tuggniwin, tid i yesɛan tuccḍiwin nufa-d 23 

ma yella tid n tfinaɣ iṣṣeḥḥan nufa-d 9, tid i yesɛan tuccḍiwin nufa-d 6 n 

tuggniwin. 

     Sin akkin nexdem kraḍ n tfelwiyin, nexdem leḥsab akk i tuggniwin-nni id-

negmer, tafelwit tamezwarut tuggniwin n tlatinit d tfinaɣ, tafelwit tis snat 

tuggniwin n tlatinit gar tidak iṣeḥḥan d tidak isɛan tuccḍiwin, tafelwit tis kraḍ 

tuggniwin n tfinaɣ gar tidak iṣeḥḥan d tidak isɛan tuccḍiwin. 

     Nessaram ayen nexdem deg leqdic-a ad yili d win yelhan  ad tafen leǧil id-

iteddun. 

Agzul 

         Deg tezrawt-a newi-d kra tuggniwin yerzan tamnaḍt n Dargina akked Ayt 

Smaɛel, seg tmental i aɣ-yeǧǧan nefren asentel-a, aseɣti n tuccḍiwin n tuggniwin 

id negmer, asdukkel n wawalen n tedbelt deg yiwen n wawal, ihi tazrawt-a 

nebda-tt ɣef sin yeḥricen, Aḥric n tezri nebḍat ɣef kraḍ n yixfawen , Tasnawalt, 

nefka-d tibadutin fella-s, tasenirem, nesbadut sumata kera n tbadutin, tamgirda i 

yellan gar tibadutin-a, nemmeslay-d ɣef usarwes gar tesniremt d tesnawalt. Ixef  

wis kraḍ nesbadu-d sumata dacu tasnulfawlt, Aḥric wis sin:d aḥric n teleḍt deg-s 

negmer-d 60n tuggniwin nebḍat-tent gar tid tefinaɣ akked tid n latain. 15 n 

tifinaɣ. 9 tid iseḥḥan, 6 tid isɛan tuccḍiwin. 

45 tuggniwin n tlatinit, 22 tid iseḥḥan, 23 tidak yesɛan tuccḍiwin. Nessɣt-a 

tuccḍiwin ilmend, tira,  amawal, tajrrumt, tasddaset umbaɛed nexxdem tasmelilt. 

Awalen isura: Tadbelt – Amawal – Tasnawalt – Tasnamka – Tajerrumt.   

 

 

 

 

 

 

 

 

 


